
GOUVENE CUOMO ANONSE YO FINI TRAVAY RANPLASMAN PON SOU
WOUT 39 NAN KONTE ERIE A

Pwoje 2.8 milyon dola sa pral ranfose rezistans Pon an kont inondasyon tanpet ak
afouyman

Jodi a, Gouveneé Andrew M. Cuomo te anonse yo fini pwojé enfrastrikti 2.8 milyon dola
ki te gen ladan ranplasman Pon sou Wout 39 la ki pase sou Cattaraugus Creek Branch
nan vil Sardinia, nan Konte Erie a. Pwoje Pon sou Wout 39 la te premye pwojé yo lanse
anba pwogram Eta New York la mete sou pye pou repare pon ki nan eta afouyman
kritik ak pon ki nan zon inondasyon yo (Scour Critical/Flood Prone bridge program).
Gouvene a te apwopriye finansman nan Pwogram Sibvansyon pou Redwi Danje ki soti
nan Ajans Federal pou Jesyon ljans (Federal Emergency Management Agency, FEMA),
pou fé amenajman nan 105 pon yo.

Gouvené Cuomo te di: “Enfrastrikti ki djanm enpodtan anpil pou sekirite vwayajé yo, epi
se fondasyon debaz pou kwasans ekonomik. Lé nou amenaje epi ranplase enfrastrikti
ansyen yo, epi nou ranfose pon leta yo pou yo ka reziste move tan, nou ap envesti nan
sekirite otomobilis nou yo epi nou ap fé pa pwoaktif pou nou ka ranfose rezo transpo eta
pou satisfé bezwen jenerasyon Nouyoke ki la yo, ak |6t jenerasyon k ap vini yo.”

Yo te konstwi Pon sou Wout 39 la ki pase sou Cattaraugus Creek Branch lan an 1932, li
sitiye bo kafou kote Wout 39 la kwaze ak Fisher Road la, epi li pote ozanviwon 2011
veyikil chak jou. Pou nou asire sekirite tout otomobilis yo, pwojé sa ranplase pon
ansyen sa pou yo ka amelyore pasaj dlo yo, prevni afouyman ak inondasyon alavni, epi
ajoute 75 zan minimom sou dire fonksyonman pon an.

Pwoje a gen ladan tou ranplasman Pon sou Wout 39 ki pase sou Otis Creek la tou, ki
sitiye alwes kafou kote Wout 39 la kwaze ak Van Slyke Road la, epi amenaje Pon sou
Wout 39 ki pase sou Dresser Creek la ki sitiye nan distans yon mil alés Hake Road nan
Sardinia. Yo te fini travay nan pon sa yo an 2015.

Delege Depatman Transpotasyon Eta New York la (New York State Department of
Transportation), Matthew J. Driscoll te di: “Gouvéné Cuomo te mete ranplasman pon
ki pi frajil nou yo an priyorite. Angajman Gouvéne a pran pou | ranplase pon sa yo
toupatou atrave Eta New York la, ki gen ladan twa pon yo fin amenaje deja sou Wout 39
la yo, pral amelyore sekirite ak mobilite kominote yo pou plizyé deseni ankod.”



Nan mwa jen 2013 la, Gouvene Cuomo te anonse yon apel dof pou pwojé aplike pou
finansman nan pwogram sibvansyon pou redwi danje ki soti nan Ajans Federal pou
Jesyon ljans lan (FEMA), pou ede gouvenman lokal ak oganizasyon ki gen objektif
nonlikratif yo rebati kominote pi solid ak pi dirab.

Kom rezilta, yon kolaborasyon san paréy ant Depatman Transpotasyon Eta (State's
Department of Transportation), Divizyon Sekirite Nasyonal ak Sévis ljans (Division of
Homeland Security and Emergency Services), Biwo Rekiperasyon Tanpét Gouvene a
(Governor's Office of Storm Recovery), te rive etabli pwogram 518 milyon dola pou
repare Pon ki nan eta afouyman kritik ak pon ki nan zon inondasyon yo - ki pemét Eta
New York la pran devan nan efo inovatif pou rekiperasyon le gen inondasyon ak
inisyativ pou kontwole dega yo. Pwogram pou repare pon ki nan eta afouyman kritik ak
pon ki nan zon inondasyon an ap pwoteje epi konsolide enfrastrikti wout enpotan atrave
tout Eta New York la, pou asire aksé transpo nan sitiyasyon ijans epi ogmante mobilite
pou kwasans ekonomik san rete.

FEMA otorize pwogram pou repare pon ki nan eta afouyman kritik yo ak pon ki nan zon
inondasyon an yo, epi objektif li se pou ranfose rezistans nan 105 pon toupatou atrave
eta pou redwi risk pét, ak dega ki gen rapo ak katastwof natirél alavni. Depatman
Transpotasyon Eta te idantifye pon sa yo kom pon ki gen plis risk pou yo sibi
inondasyon apre inondasyon epi yo prete yon atansyon espesyal a estrikti nan Capital
Region, Long Island, Mid-Hudson, Mohawk Valley, North Country, Finger Lakes ak
Southern Tier yo.

Tout pon ki nan pwogram sa yo te konstwi selon kod ak nom tan pa yo epi yo rete ouvri,
y ap fonksyone san danje pou sikilasyon chak jou. Akoz kantite evénman move tan yo
vin pi plis, toutfwa, yo rete frajil anfas menas afouyman ak inondasyon ke fos ak vités
dlo yo poze. Afouyman pon manje epi bwote materyo fondasyon tankou sab ak woch
toutotou ak anba kile, pilye, fondasyon ak bej pon yo.

Amelyorasyon pon sa yo pral garanti sevis ijans yo rive pandan ak apre katastwof
inondasyon epi diminye risk inondasyon kote ouveéti pon lakoz refoulman rivyé ak dlo
anvayi. Lé pwogram sa fini, sa pral redwi reta potansyel sou otowout yo Ié gen gwo lapli
ak inondasyon, epi sa pral pemét rezidan kominote nan tout eta yo jwenn aksé sévis
sovtaj ki enpotan nan ka ta gen yon ijans.

Senaté Patrick M. Gallivan te di: “Li enpotan anpil pou nou kontinye envesti han wout
ak pon nou yo. Nouvo pon sa yo ranplase pon ansyen yo epi yo pral ede prevni
inondasyon alavni nan zon nan pandan yo ap amelyore sikilasyon ak sekirite otomobilis
ak pyeton yo.”

Direktée Konte a, Mark Poloncarz te di: “Nou dwe mete chapo ba pou eféo Gouvené
Cuomo ap fe pou sekirize epi modenize pon toupatou atrave eta yo, epi nou sipoze pote
kole ak pwop efd pa nou isit la nan Konte Erie. Pon ansyen ak pon féb nou yo se yon
danje pou popilasyon an, nou bezwen amenaje epi ranplase yo nenpot kote yo ye, pou



nou ka bay otomobilis nou yo wout modén san danje, ki pou rann vwayaj yo pi fasil. Nou
ap travay nan tout nivo gouvenman pou nhou amenaje enfrastrikti nou yo pou satisfé
bezwen ak atant rezidan nou yo.”

Sipevize Vil Sardinia, Beverly Gambino te di: “Pwojé Pon sou Wout 39 la yo ki t ap
fet pandan plizyé ete ki sot pase yo amelyore enfrastrikti Sardinia yo anpil. Wout 39 la
se youn nan wout prensipal ki pémét moun vwayaje atrave zon Southern Tier nan
Konte Erie a. Se ak yon santiman méveye yo rekonét epi akode nou pwojé sa yo, epi
nou se premye vil ki sou kontra nan kad pwogram Etat New York mete sou pye pou
repare pon ki nan eta afouyman kritik yo ak pon ki nan zon inondasyon yo. Vil la te
resevwa anpil konpliman akoz nouvo pon sa yo ak nouvo siyal sou wout yo. Vil Sardinia
ak Rezidan | yo voye di Gouvené Cuomo yon gwo Mési paske | enterese sekirize
finansman pou pwojé sa yo, epi li rekonét ti zon nou an ki nan gran eta New York la.”

HiH

W ap jwenn 16t nouvel ki disponib sou sitweb www.governor.ny.gov
Eta New York | Chanm Ekzekitif | press.office@exec.ny.gov | 518.474.8418



http://www.governor.ny.gov/
mailto:press.office@exec.ny.gov

